
[bookmark: _Hlk191516879][bookmark: _Hlk191522487]     «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ, ՄԻ ՇԱՐՔ ՈՐՈՇՈՒՄՆԵՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ, ԻՆՉՊԵՍ ՆԱԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿՐԹՈՒԹՅԱՆ, ԳԻՏՈՒԹՅԱՆ, ՄՇԱԿՈՒՅԹԻ ԵՎ ՍՊՈՐՏԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ


Իրավական ակտի ընդունման անհրաժեշտությունը. 
Հայաստանի Հանրապետության կառավարության որոշման նախագծով նախատեսվում է ՀՀ 2025թ-ի պետական բյուջեում կատարել վերաբաշխում 22,887,661.8 հազար դրամի չափով (բյուջետային ծախսերի տնտեսագիտական դասակարգման «Շենքերի և շինությունների շինարարություն» հոդվածով՝ 11,936,314.6 հազար դրամ, «Շենքերի և շինությունների կապիտալ վերանորոգում» հոդվածով՝ 9,447,821.8 հազար դրամ, «Նախագծահետազոտական ծախսեր» հոդվածով՝ 102,568.8 հազար դրամ, «Այլ մեքենաներ և սարքավորումներ» հոդվածով՝ 809,142.4 հազար դրամ, «Կապիտալ դրամաշնորհներ պետական և համայնքային ոչ առևտրային կազմակերպություններին» հոդվածով՝ 326,952.5 հազար դրամ, «Այլ կապիտալ դրամաշնորհներ» հոդվածով՝  249,356.2 հազար դրամ և «Հարկեր, պարտադիր վճարներ և տույժեր, որոնք կառավարման տարբեր մակարդակների կողմից կիրառվում են միմյանց նկատմամբ» հոդվածով՝  15,505.5 հազար դրամ), որից՝ ՀՀ կրթության, գիտության, մշակույթի և սպորտի նախարարությանը 2025 թվականի պետական բյուջեով կապիտալ ծրագրերի իրականացման համար հատկացված միջոցների հաշվին վերաբաշխումը կազմում է 9,668,723.7 հազար դրամ, իսկ 13,214,638.1 հազար դրամը հատկացվում է ՀՀ կառավարության պարտքի սպասարկման արտաքին տոկոսավճարների հաշվին։
Վերոնշյալ ծախսերի կատարման համար նվազեցվում են ՀՀ ԿԳՄՍ նախարարության 2025 թվականի պետական բյուջեի 1045 ծրագրի 32001 և 32005 միջոցառումներով, 1075 ծրագրի 21001 և 32012 միջոցառումներով, 1163 ծրագրի 12001, 32001, 32003 և 32006 միջոցառումներով, ինչպես նաև 1236 ծրագրի 32003 և 32005 միջոցառումներով նախատեսված և դեռևս պայմանագրերով չծանրաբեռնված գումարի մի մասը կամ կանխատեսվող թերկատարումը (թերկատարումներն առաջացել են հիմնականում շինարարական օբյեկտների ընթացքի դանդաղեցումից, մի շարք կապալառուների հետ պայմանագրերի լուծման գործընթացով, ինչպես նաև շինարարության թույլտվությունների ստացման գործընթացով պայմանավորված մինչև տարեվերջ նախատեսված գումարի իրացման անհնարինությունից), որոնց հետագայում ամբողջական կամ մասնակի վերականգնման անհրաժեշտությունը բացակայում է: 

Ընթացիկ իրավիճակը և խնդիրները.
Որոշման նախագծով նախատեսվում է ապահովել մի շարք կրթական, մշակութային և մարզական հաստատությունների շինարարական աշխատանքների կատարումը և դրանց համար անհրաժեշտ նախագծումը, գույքով ապահովումը, մասնավորապես՝        
	ԸՆԴԱՄԵՆԸ
	22,887,661.8 հազար դրամ, որից՝

	Նախագծանախահաշվային փաստաթղթերի մշակում և փորձաքննություն
	[bookmark: _Hlk207655090]102,568.8 հազար դրամ, որից՝

	«Հ. Թումանյանի թանգարան» ՊՈԱԿ-ի մասնաշենքի կառուցման ՆՆՓ-երի փորձաքննություն
	960․0

	«Տիգրան Պետրոսյանի անվան շախմատի-տուն մարզադպրոց» ՊՈԱԿ-ի հիմնանորոգման ՆՆՓ
	12,274.5

	Անի համայնքի Մարալիկ քաղաքի մարզադաշտի վերակառուցման ՆՆՓ
	16,138.0

	Աշտարակում մարզական համալիրի կառուցման ՆՆՓ /բյուջետային հատկացման ավելացում/
	4,245.5

	Արմավիրում մարզական համալիրի կառուցման ՆՆՓ /բյուջետային հատկացման ավելացում/
	4,245.5

	Եղեգնաձորում մարզական համալիրի կառուցման ՆՆՓ /միջհոդվածային փոփոխություն/
	9,185.7

	Արարատում մարզական համալիրի կառուցման ՆՆՓ /միջհոդվածային փոփոխություն/
	9,185.7

	Ա. Սպենդիարյանի անվան օպերայի և բալետի ազգային ակադեմիական թատրոնի և «Ա. Խաչատրյան» համերգասրահի ինժեներական ենթակառուցվածքների և տանիքի հիմնանորոգման ՆՆՓ /էսքիզային փուլ/
	20,000․0

	«Մխիթար Սեբաստացի» կրթահամալիրի (Սեբաստացի կենտրոնի, Քոլեջի, Մայր դպրոցի, Հարավային դպրոցի, Հյուսիսային դպրոցի) մասնաշենքերի տանիքների հիմնանորոգման և Մայր դպրոցի բաց խաղադաշտերի հիմնանորոգման/բարեկարգման ՆՆՓ
	11,531.0

	«Ֆոտոն» վարժարան» ՊՈԱԿ -ին ամրացված շենքի մասնակի նորոգման ՆՆՓ
	13,202.9

	Արարատի մարզի Սիսավանի միջնակարգ դպրոցի նոր շենքի կառուցման ՆՆՓ-ի պայմանագրում ծավալների ավելացում /ՇՄԱԳ փորձաքննության մասով/
	1,600.0

	Շինարարական աշխատանքներ
	21,852,234․8 հազար դրամ, որից՝

	Հայաստանի տարածքային զարգացման հիմնադրամի պատվիրատվությամբ դպրոցների կառուցում /օբյեկտներով չբաշխված գումար/
	7,500,000.0

	ՀՀ քաղաքաշինության կոմիտեի պատվիրատվությամբ դպրոցների կառուցում /օբյեկտներով չբաշխված գումար/
	1,500,000․0

	Հայաստանի տարածքային զարգացման հիմնադրամի պատվիրատվությամբ դպրոցների հիմնանորոգում/վերանորոգում /օբյեկտներով չբաշխված գումար/
	8,000,000.0

	ՀՀ քաղաքաշինության կոմիտեի պատվիրատվությամբ դպրոցների հիմնանորոգում/վերանորոգում /օբյեկտներով չբաշխված գումար/
	1,300,000.0

	Հայաստանի տարածքային զարգացման հիմնադրամի պատվիրատվությամբ կրթահամալիրների կառուցում /օբյեկտներով չբաշխված գումար/
	2,500,000.0

	Լոռու մարզի Լեռնավան համայնքում «Մոդուլային» տիպի 144 տեղ հզորությամբ մսուր-մանկապարտեզի կառուցում
	407,176.6

	Արագածոտնի մարզի Ապարանի Հ. Ոսկանյանի անվան թիվ 2 հիմնական դպրոցի տանիքի հիմնանորոգում
	100,325.9

	Արարատի մարզի Դաշտաքարի միջնակարգ դպրոցի գազաֆիկացում  
	 7,816.8 

	Արարատի մարզի Ռանչպարի միջնակարգ դպրոցի գազաֆիկացում և լոկալ ջեռուցման իրականացում
	 33,677.5 

	Արարատի մարզի Մասիսի թիվ 6 հիմնական դպրոցի  գազաֆիկացում և լոկալ ջեռուցման իրականացում
	 24,088.8 

	Արարատի մարզի Նարեկի Արեն Ստեփանյանի անվան միջնակարգ դպրոցի գազաֆիկացում և լոկալ ջեռուցման իրականացում
	46,548.7 

	Արարատի մարզի Սայաթ-Նովայի միջնակարգ դպրոցի գազաֆիկացում և լոկալ ջեռուցման իրականացում
	 40,722.6 

	Արարատի մարզի Սիսի միջնակարգ դպրոցի  գազաֆիկացում և լոկալ ջեռուցման իրականացում
	 43,424.0 

	Արարատի մարզի Բյուրավանի միջնակարգ դպրոցի  գազաֆիկացում և լոկալ ջեռուցման իրականացում
	 47,183.3 

	Արմավիրի մարզի Արաքս համայնքի Ակնաշեն բնակավայրի մանկապարտեզի կառուցման աշխատանքների ծավալների ավելացում
	 29,138.0 

	«Արթիկի Տ․ Մանսուրյանի անվան մշակույթի կենտրոն» ՀՈԱԿ /հիմնանորոգման մեկնարկային աշխատանքներ/
	 47,495.9 

	«Մատենադարան» Մեսրոպ Մաշտոցի անվան հին ձեռագրերի գիտահետազոտական ինստիտուտ» հիմնադրամի ճակատային մասի արձանախմբի վերանորոգում
	26,250.7 

	«Հայաստանի ազգային ագրարային համալսարան» հիմնադրամի առանձին մասնաշենքերի մի շարք լսարանների և օժանդակ սենյակների վերանորոգում
	146,912.2 

	«Երևանի թատրոնի և կինոյի պետական ինստիտուտ» ՊՈԱԿ-ի մասնաշենքի մասնակի վերանորոգում
	17,074.2 

	Լոռու մարզի Վանաձորի բռնցքամարտի մանկապատանեկան մարզադպրոցի ջեռուցման համակարգի կառուցում
	8,486.9 

	Ալ. Սպենդիարյանի անվան օպերայի և բալետի ազգային ակադեմիական թատրոնի տարածքում կոյուղատար և հեղաղատար համակարգերի կառուցում 
	16,049.3 

	Շիրակի մարզի Գյումրու թիվ 1 ավագ դպրոցի սանհանգույցների նորոգում
	4,005.3 

	Արարատի մարզի Արտաշատի Հ. Ճգնավորյանի անվան թիվ 5 հիմնական դպրոցի կոյուղու արտաքին ցանցի կառուցում
	5,858.1 

	Հուշարձանների պեղումներ
	15,700.0 հազար դրամ, որից՝ 

	Արարատի մարզի Արտաշատ մայրաքաղաքի Գետամերձ թաղամասի պեղումներ
	15,700.0

	Գույք
	901,652․7  հազար դրամ, որից՝

	«Արամ Խաչատրյան» համերգասրահ /լեդ էկրան և ձայնային համակարգ/
	 476,902.1 

	Գ. Սունդուկյանի անվան ազգային թատրոն» ՊՈԱԿ /տեսապրոյեկտոր, ձայնային համակարգ/
	 61,860.0 

	«Երևանի կամերային պետական թատրոն» ՊՈԱԿ /բարձրախոսներ, ղեկավարման վահանակներ, դյուրակիր համակարգիչներ, լուսարձակներ/
	 8,144.9 

	«Արտաշատի Ա. Խարազյանի անվան պետական դրամատիկական թատրոն» ՊՈԱԿ /լուսային համակարգ, ձայնային համակարգ/
	 102,326.6 

	«Գյումրու Վ. Աճեմյանի անվան պետական դրամատիկական թատրոն» ՊՈԱԿ /լուսային համակարգ, ձայնային համակարգ/
	 137,138.8 

	«Սոս Սարգսյանի անվան համազգային թատրոն» ՊՈԱԿ /դահլիճի աթոռներ/
	 17,730.0 

	ԿԳՄՍ նախարարության ապարատ /նյութատեխնիկական ռեսուրսների կառավարման համակարգչային ծրագիր/
	5,040․0

	«Պատմամշակութային արգելոց-թանգարանների և պատմական միջավայրի պահպանության ծառայություն» ՊՈԱԿ /գոլֆի մեքենաներ/	
	13,920․0

	«Մշակույթի զարգացման» հիմնադրամ /թանգարանների գույքով ապահովում/
	76,193.3 

	«Երևանի թատրոնի և կինոյի պետական ինստիտուտ» ՊՈԱԿ /լսարանային և գրասենյակային կահույք/
	2,397.0 

	Հարկեր, տուրքեր
	15,505․5 հազար դրամ



Այսպիսով, սույն Նախագծով կարգավորվում են մի շարք խնդիրներ, մասնավորապես՝ ընթացող շինարարությունների պատշաճ և ամբողջական իրականացման համար կատարվում են լրացուցիչ հատկացումներ, ծավալների ավելացումներ, նոր ծրագրեր են նախատեսվում մշակույթի ոլորտի կապիտալ ծախսերի շրջանակներում, նախատեսվում են գույքով և մասնագիտացված տեխնիկայով հաստատությունների հագեցմանն ուղղված հատկացումներ, ինչպես նաև իրականացվում է միջհոդվածային վերաբաշխում։ 
Կրթության ոլորտի գծով Նախագծով կատարվող կապիտալ ծախսերը կազմում են շուրջ 21․8 մլրդ ՀՀ դրամ, որը հիմնականում ուղղված է դպրոցաշինության ծրագրերին, մասնավոարպես․
· 8,95 մլրդ ՀՀ դրամ հատկացվում է դպրոցերի կառուցման ծրագրին՝ ընթացող շինարարությունների տարեկան հատկացումների ավելացման նպատակով,
· 2,5 մլրդ ՀՀ դրամ հատկացվում է կրթահամալիրների կառուցման ծրագրին՝ ընթացող շինարարությունների տարեկան հատկացումների ավելացման նպատակով,
· 9,3 մլրդ ՀՀ դրամ հատկացվում է դպրոցների հիմնանորոգման/վերանորոգման ծրագրին՝ ընթացող շինարարությունների տարեկան հատկացումների ավելացման, ինչպես նաև նոր օբյեկտների շինարարության մեկնարկման նպատակով,
· 0,43 մլրդ ՀՀ դրամ հատկացվում է մանկապարտեզների կառուցման ծրագրին՝ Լեռնավանի մոդուլային մանկապարտեզի կառուցման համար 2025թ-ի բյուջեով հատկացումների, ինչպես նաև Ակնաշենի մանկապարտեզի կառուցման աշխատանքների ծավալների ավելացման նպատակով։ Երկու մանկապարտեզներում էլ նախատեսվում է աշխատանքներն ավարտել մինչև տարեվերջ,
· 0,4 մլրդ ՀՀ դրամ հատկացվում է դպրոցների մասնակի նորոգման ծրագրին՝ թվով 12 դպրոցի ենթակառուցվածքների և սանիտարահիգիենիկ պայմանների ապահովման նպատակով, մասնավորապես՝ գումար է հատկացվում թվով 1 դպրոցի տանիքի նորոգման (14-15.06.25թ-ի փոթորիկի և ուժգին քամու հետևանքով Ապարանի թիվ 2 հիմնական դպրոցի շենքի տանիքն ամբողջությամբ պոկվել է), թվով 7 դպրոցի (Արարատի մարզի դպրոցներ) ջեռուցման և գազաֆիկացման խնդրի լուծման, 1 դպրոցի սանհանգույցների մասնակի նորոգման և 2 դպրոցի համար նախագծանախահաշվային փաստաթղթերի ձեռքբերման համար,  
· 0,2 մլրդ ՀՀ դրամ հատկացվում է ԲՈՒՀ-երի շենքային պայմանների և գույքային հագեցվածության ծրագրերին՝ Ազգային ագրարային համալսարանի և Թատրոնի և կինոյի պետական ինստիտուտի մի շարք մասնաշենքերի բարեկարգման և ուսումնական պրոցեսի կազմակերպման համար պայմանների ստեղծման նպատակով (ՀՀ կառավարության 2024 թվականի սեպտեմբերի 26-ի N 1547-Ա և 2024 թվականի հոկտեմբերի 31-ի N 1775-Ա որոշումներով հաստատություններից մի շարք տարածքներ հետ են վերցվել և հանձնվել են Հայաստանում Ֆրանսիական համալսարանին և Ֆրանսիական դեսպանատան կազմի մեջ գործող գործող Ֆրանսիական ինստիտուտի օգտագործմանը)։

Մշակույթի ոլորտի գծով Նախագծով կատարվող կապիտալ ծախսերը կազմում են շուրջ 1․02 մլրդ ՀՀ դրամ, որը հիմնականում ուղղված է թատերահամերգային կազմակերպությունների գույքով ապահովմանը և մշակութային ժառանգության պահպանմանը, մասնավորապես նշված հատկացումների շրջանակներում կարևորագույն նշանակություն ունեն Մատենադարանի թանգարանի ճակատային մասի արձանախմբի վերանորոգումը, Արթիկի Տիգրան Մանսուրյանի անվան մշակույթի տան հիմնանորոգումը, թատերահամերգային կազմակերպությունների գույքային հագեցվածության բարելավումը (հիմնականում լուսաձայնային տեխնիկայի ձեռքբերումը)։ Այսպես, դեռևս 2024թ-ից մի շարք թատերահամերգային կազմակերպությունների համապատասխան մասնագիտացված գույքով ապահովման համար իրականացվում է գնման գործընթաց, մրցույթները հիմնականում չէին կայանում և ՀՀ ԿԳՄՍ նախարարությունը նախաձեռնել է նախահաշիվների լրամշակման և պայմանով մրցույթների գործընթացը, որոնց շրջանակներում կնքվել են մի շարք պայմանագրեր։ 
Թատերահամերգային կազմակերպություններին նոր արդիական ձայնահնչյունային նշված համակարգերի և լէդ էկրանների տրամադրումը ոչ միայն կազդի մատուցվող ծառայությունների որակի բարձրացմանը, այլ նաև հնարավորություն կտա գեներացնել լրացուցիչ ֆիանսական միջոցներ: Ավելին, հաշվի առնելով այն, որ այդ ՊՈԱԿ-ների կողմից նախկինում նմանատիպ գույքի վաձակալության համար հատկացվել են բյուջետային միջոցներ՝ նշված գույքի ձեռքբերումը կհանգեցնի նաև  պետական բյուջեից լրացուցիչ հատկացումների նվազեցմանը։ Այսպես, օրինակ․
- «Արամ Խաչատրյան» համերգասրահում 2025 թվականին կայացած «Ղազախստանի Հանրապետության մշակույթի օրերը Հայաստանում» նախագծի պատշաճ կազմակերպման համար անհրաժեշտ լուսային և տեսաձայնային տեխնիկայի ապահովման նպատակով ծախսվել էր շուրջ 18,0 մլն ՀՀ դրամի ֆինանսական միջոցներ, բելգիական աշխարհահռչակ “Hooverphonic” խմբի մենահամերգի տեխնիկական պահանջները կատարելու համար ծախսել է հավելյալ շուրջ 10,0 միլիոն ՀՀ դրամ։ Բացի այդ, «Արամ Խաչատրյան» համերգասրահը տրամադրվում է այլ կազմակերպություններին տարեկան միջինը 100 /մեկ հարյուր/ անգամ՝ գեներացնելով մինչև 94,0 միլիոն ՀՀ դրամ տարեկան եկամուտ: Նոր ձայնային տեխնիկայի և լեդ էկրանների ներդրումից հետո «Հայաստանի ազգային ֆիլհարմոնիկ նվագախումբ» ՊՈԱԿ-ը կարող է բարձրացնել դահլիճի տրամադրման տեսքով մատուցվող ծառայություններից ստացված եկամուտը տարեկան մինչև հավելյալ 100-150 մլն ՀՀ դրամով, ինչի արդյունքում կազմակերպությունը կունենա ամենամյա լրացուցիչ եկամուտ, որն էլ կծառայի կանոնադրական տարբեր նպատակների, ինչպես նաև նոր մշակութային նախագծերի իրականացմանը:
- Գ. Սունդուկյանի անվան ազգային ակադեմիական թատրոնին 2024 թվականին բարձրակարգ պրոյեկտորների վարձակալական համար հատկացվել է 7,1 մլն ՀՀ դրամի ֆինանսական միջոցներ։ Բացի այդ, պրոյեկտորի և միկրոֆոնների ձեռքբերման դեպքում, միջին հաշվարկներով, յուրաքանչյուր տարի կազմակերպությունը կարող է բարձրացնել դահլիճի տրամադրման տեսքով մատուցվող ծառայություններից ստացված եկամուտը տարեկան մինչև հավելյալ 13-15 մլն ՀՀ դրամով։
Վերոգրյալ վերլուծությունները թույլ են տալիս եզրահանգել հետևյալ միջինացված հաշվարկին, ինչի արդյունքում նշված գույքի հետգնման ժամանակաշրջանը կկազմի միջինում 3 տարի։
	
	2026թ.
	2027թ.
	2028թ.
	Ընդամենը 3 տարվա կտրվածքով

	Տարեկան տնտեսում թատերահամերգային կազմակերպությունների կողմից լուսաձայնային տեխնիկայի վարձակալությունից
	80 մլն
	80 մլն
	80 մլն
	240 մլն

	Թատերահամերգային կազմակերպությունների դահլիճի տրամադրման տեսքով մատուցվող ծառայություններից ստացվելիք տարեկան եկամտի ավելացում
	220 մլն
	220 մլն
	220 մլն
	660 մլն

	Ընդամենը ակնկալվող եկամուտ/տնտեսում
	
	
	
	900 մլն



Սպորտի ոլորտի գծով Նախագծով կատարվող կապիտալ ծախսերը կազմում եմ 63․8 մլն ՀՀ դրամ, որը հիմնականում ուղղված է նոր ծրագրերին, ինչպիսիք են Տիգրան Պետրոսյանի անվան շախմատի-տուն մարզադպրոցի հիմնանորոգման նախագծումը, Անի համայնքի Մարալիկ քաղաքի մարզադաշտի վերակառուցման նախագծումը, Վանաձորի բռնցքամարտի մանկապատանեկան մարզադպրոցի շենքի ջեռուցման իրականացումը։
Նախագծով կաատրվում են նաև միջհոդվածային վերաբաշխումներ (հուշարձանների գծով, դպրոցների գույքի մասով)։
Նախագծով նախատեսվում են նաև մի շարք կարգավորումներ ընդունված գույքի դիմաց վճարումների կատարման համար, ինչպես նաև փոփոխություններ արդեն ընդունված որոշումներում՝ խմբագրական վրիպումներն ուղղելու համար։
Նախագծով կատարվող հատկացումների բոլոր հիմնավորող փաստաթղթերը և հաշվարկները ներկայացվում են https://drive.google.com/drive/folders/1Q7ExOPfCqFtfNA7MnIRWm7kgkJBNqsAL?usp=drive_link  հղմամբ։

Կարգավորման նպատակը և բնույթը. 
         Որոշման նախագծի ընդունմամբ կապահովի կրթական, մշակութային և մարզական հաստատությունների շենքային պայմանների և գույքային հագեցվածության բարելավումը:
          
Նախագծի մշակման գործընթացում ներգրավված ինստիտուտները և անձինք.
ՀՀ կրթության, գիտության, մշակույթի և սպորտի նախարարության մասնագետները: 
 
Իրավական ակտի կիրարկման դեպքում ակնկալվող արդյունքը. 

Որոշման ընդունման արդյունքում կապահովվեն կրթական, մշակութային և մարզական դաստիարակության համար շենքային և ենթակառուցվածքային առավել բարենպաստ պայմաններ։
Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
«Հայաստանի Հանրապետության 2025 թվականի պետական բյուջեի մասին» օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ  փոփոխություններ և լրացումներ,  մի շարք որոշումներում փոփոխություններ կատարելու, ինչպես նաև Հայաստանի Հանրապետության կրթության, գիտության, մշակույթի և սպորտի նախարարությանը գումար հատկացնելու մասին» Հայաստանի Հանրապետության կառավարության որոշման ընդունման կապակցությամբ Հայաստանի Հանրապետության պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի առաջանում, իսկ ՀՀ կրթության, գիտության, մշակույթի և սպորտի նախարարության բյուջեում ծախսերն ավելանում են 13,214,638.1 հազար դրամով։

Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.

Նախագւծը բխում է ՀՀ կառավարության 18.11.2021թ. N 1902-Լ որոշմամբ հաստատված ՀՀ կառավարության 2021-2026 թվականների գործունեության միջոցառումների ծրագրի.
· 3-րդ կետի 3.6-րդ ենթակետից՝ «Ցանկում ընդգրկված մանկապարտեզներում շինարարական աշխատանքների իրականացում ․․․».
· 8-րդ կետից՝ «կառուցել, հիմնանորոգել և վերանորոգել առնվազն 300 հանրակրթական ուսումնական հաստատություններ...».
· 49-րդ կետի 49.3-րդ ենթակետից՝ «Մարզական նշանակության կառույցների կառուցում և վերանորոգում»:
Նախագիծը բխում է նաև ՀՀ կառավարության 2021 օգոստոսի 18-իթիվ 1363-Ա որոշմամբ հաստատված ՀՀ կառավարության  ծրագրի «4.9 ՄՇԱԿՈՒՅԹ» բաժնի․
·  մշակութային ժառանգության ոլորտում պետական քաղաքականությանը վերաբերող 1-ին ենթակետից, որով նախատեսվում է «հայկական պատմամշակութային ժառանգության պահպանության, ուսումնասիրության ... շարունակականության ապահովում»,
· 7-րդ ենթակետից, որով նախատեսվում է «մշակութային զբոսաշրջության զարգացմանն ուղղված ծրագրեի իրականացում ...»,
· 12-րդ ենթակետից, որով նախատեսվում է «մշակութային հաստատությունների գույքի և նյութատեխնիկական բազայի բարելավում, գեղարվեստական բարձրարժեք արդյունքի (գույքի) ապահովում (..., անվտանգային համակարգեր)»:

Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.
1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:

2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:

Այլ տեղեկություններ.
Չկան:



